
Inatsisartut Inatsisaat § 19 nr. 8 31. oktober 1987-meersoq pappiaqqanik 
nalilinnik naqissusiinermik tunngasuteqartoq pillugu § 37 naapertorlugu 
apeqqut 

Asasara Naaja H. Nathanielsen 

Qujanaq apeqqutinnut maanna akineqartunut. 

Siulliullugu eqqaarusuppara, Inatsisartut inatsisaat § 19 nr. 8 31. oktober 1987-
meersoq pappiaqqanik nalilinnik naqissusiinermik tunngasuteqartup qanoq 
paasineqarsinnaanera pillugu 
aningaaseriviit Namminersorlutillu Oqartussallu akornanni 
isumaqatigiinngittoqarsimara ilisimasaqarfiginnginnakku. 
Oqaatigisinnaavara isumaqatigiinngittoqarpat, aningaaseriviit 
periarfissaqarmata , immaqa atuisutik peqatigalugit, aqutsisoqarfiup aalajangigai 
pillugit Akileraarusiinernik aalajangiisartunut maalaaruteqarnissamut. 

1. Pappiaqqanik nalilinnik naqissusiinermi akitsuut pillugu Inatsisartut 
inatsisaannik nr. 8, 31. oktober 1987-imeersumi kingusinnerusukkut 
allannguuteqartartumi § 19-ip ima paasineqarnissaa Naalakker
suisut isumaqataaffigivaat uppernarsaatip siulliup uppernarsaatillu 
nutaap nikingassutaat kisiat naqissusiinermi akitsuutikkut akiler
neqartassasoq? 

Akissut:: Aap. Uppernarsaamut nutaanngitsumut taartaasussamik, Uppernar
saammik nutaamik pilersitsisoqarpat, nutaamik naqissusiisoqassaaq uppemar
saatip nutaap nutaanngitsullu akitsuutit eqqarsaatigalugit nikingassutaattut 
annertussusilimmik. 

Taarsiineq pisinnaavoq, assersuutigalugu pig isat nalillit pillugitinaarutaasumik 
isumaqatigiissut piginnittuunermut uppernarsaammik taarserneqartillugu, 
imaluunniit qularnaveeqqusiussaqarluni taarsigassarsinermi allagartaq 
siornatigut taarsigassarsinermi ataatsimik imaluunniit arlalinnik allagartanut 
taarsiisoqartillugu. 

2. § 19 pillugu apeqqutit siullianni allaatigineqartumit periuseq 
allaanerusoq nassuiaalluunniit allaanerusoq atorneqassasimappat 
tamatuma itisiliiffigineqarnissaa kissaatinarpoq. 

Akissut: Akileraartarnermut Aqutsisoqarfik piginnaatinneqarpoq pappiaqqanik 
nalilinnik naqissusiinermi akitsuummik pisussaajunnaartitsisinnaalluni/millisaas
salluni aningaasanik taarsigassarsiniartarfinni atukkanik allanngortitsinermi, 
pappiaqqanik nalilinnik naqissusiinermik inatsimmi § 26 malillugu. Takuuk 
pappiaqqanik nalilinnik naqissusiinermik inatsisimmi § 19 tunngavineqartoq. 

Piginnaatitsissut isumaqarpoq naqqiinermi akitsuummik noqqaasoqas
sanngitsoq attartorneqareersut ilanngunneqartillugit, imatut paasillugu aningaa
sanik taarsigassarsiniartarfinni atukkanik nutaanik, imaluunniit siornatigut attar
tornermi taartaasutut allagartap iluani akiitsut sinneruttut (obligationsrestgæld) 
attartorneqareersimasut ilanngunneqartillugit. 

Ikinngutinnersumik inuulluaqqusillunga 

